
Аман жетер бекенсиң? 

Жүрөгүң чыгып кокустан, 

  Э, балам, майып болор бекенсиң? [1, 91-94] Айтышты анда ары да юмордук нукта 

улантышып бири-бирин какшыктап, жекече маанидеги азилдешүү менен эки акын элдин 

черин жазып тойдун көркүн ачышкан жайы бар. Жалпысынан алып караганда акындардын 

айтышында сатира жана юмордун калыптанышы тематикасынын көп түрдүүлүгү менен 

айырмаланганын байкоого болот. Айтыштар сатиралык образдарга, юмордук мотивдерге 

толгон. 

XIX КЫЛЫМДЫН АЯГЫ XX КЫЛЫМДЫН БАШЫНДАГЫ АЙТЫШТАРДЫН 

САТИРАЛЫК МҮНӨЗҮ 

САТИРИЧЕСКИЙ ХАРАКТЕР АЙТЫША КОНЦА XIX ГО НАЧАЛА XX ГО ВЕКОВ 

THE SATIRICAL NATURE/CHARACTERISTICS OF THE AITYSH OF THE LATE XIX 

TH BEGINNING OF THE XX TH CENTURIES 

 

 Аннотация: Бул макалада XIX кылымдын аягы ХХ кылымдын башында 

адабиятчылардын эмгектеринде “классикалык доор” аталган мезгилдеги Калыгул Бай уулу, 

Арстанбек Буйлаш уулу, Молдо Кылыч, Токтогул Сатылганов, Тоголок Молдо ж.б. 

акындардын айтыштарына токтолдук. Бул доордогу акындардын айтышында учурашуу, 

коштошуу, алым- сабак, мактоо, кордоо, тамаша жана башка ушул сыяктуу тематикаларда 

аткарылган сатиралык, юмордук элементтер кездешет. Классикалык доордун акындары өз 

мезгилинин актуалдуу маселелерин, эл үчүн маанилүү, таасирдүү ой-пикирлерин санат, 

насаат, терме, табышмак айтыштарда гана эмес тамашалуу сатиралык нуктагы айтыштарда 

каймана, какшык түрүндө билдире алышкан. Сатиралык мүнөздө аткарылган айтыштарда 

какшыктоо, кордоо, кемсинтүүдөн башка да көп кездешкен ыкмалардын бири салыштыруу 

болуп эсептелет. Акындардын бири-бирин кордоп айтышкан учурлары аталган классикалык 

доордо өтө көп кездешет жана бул ошол мезгилдин саясий-социалдык өзгөчөлүктөрү менен 

байланышта болгону талашсыз. 

Аннотация: В данной статье мы обратились к произведениям айтыша таких акынов 

как Калыгул Бай уулу, Арсанбек Буйлаш уулу, Молдо Кылыч, Токтогул Сатылганов, 

Тоголок Молдо и других, которые отмечены в теории литературы конца XIX-го начала XX-

го века как представители «Классический века». В произведениях айтыша такой тематики 

как приветствие, прощание, наставление, принижение, юмор и др. исполненных акынами 

этой эпохи встречаются сатирические и юмористические элементы. конца XIX-го начала 

XX-го веков. Акыны классического века свое видение об актуальных проблемах 

общенародного значения выражали не только в произведениях айтыша «санат», «насаат», 

«терме», загадка, но и в юмористических, сатирических айтышах намеком и сарказмом. В 

айтышах сатирического характера кроме принижения, сарказма, унижения и других многих 

способов встречается и метод сравнения. В рассматриваемый классический период очень 

много встречается случаи, когда акыны друг - друга принижают и это было связано с 

политико-социальными особенностями того времени. 

Annotation:  In this article, we turned to the works of aitysh akyns, such as Kalygul Bai uulu, 

Arsanbek Builash uulu, Moldo Kylych, Toktogul Satylganov, Togolok Moldo and others, who are 

noted in the theory of literature of the late XIX-th beginning of the XX century as representatives of 

the "Classical century." Satirical and humorous elements are found in the works of Aytysh of such a 

theme as greeting, farewell, instruction, belittling, humor, etc., performed by akyns of this era, the 

end of the XIX-th beginning of the XX-th centuries. The akyns of the classical age expressed their 

vision about the current problems of national importance not only in the works of the aitysh "sanat," 

"nasaat," "terme," a mystery, but also in humorous, satirical aitysh with hint and sarcasm. In aithysh 

of a satirical nature, in addition to belittling, sarcasm, humiliation and many other ways, a method of 

comparison is also found. In the cosidered classical period, there are a lot of cases when akyns belittle 

each other, and this was associated with the political and social characteristics of that time.  

 Ачкыч сөздөр: Классикалык доор, кордоо, какшык, сатира, юмор, акындар айтышы. 

 Ключевые слова: Классическая эпоха, принижение, сарказм, сатира, юмор, акынский 

айтыш.  

 Key words: Classical era, downplaying, sarcasm, satire, humor, Akyn aitysh. 

  

   XIX кылымдын аягы XX кылымдын башындагы акындар чыгармачылыгынын өсүү абалына, 

жанрдык ар түрдүүлүгүнө, көркөмдүк даражасына карата адабиятчылар шарттуу түрдө 

“класиикалык” доор деп белгилешет. Бул мезгилдеги санат, терме, алым-сабак, табышмак, 

учурашуу, коштошуу, кордоо, мактоо, тамаша жана башка ушул сыяктуу тематикада 

аткарылган акындар айтыштарында сатиралык, юмордук элементтерге арбын кездешет. Бул 

мезгил аралыгында кыргыз маданиятында орчундуу орду бар Калыгул Бай уулу, Арстанбек 

Буйлаш уулу, Молдо Кылыч, Токтогул Сатылганов, Тоголок Молдо, Барпы Алыкулов, 

Казыбек Мамбетимин уулу, Калык, Эшмамбет, Коргоол, Нурмолдо сыяктуу атактуу 

акындардын чыгармалары менен белгилүү. 

  “Классикалык доордун” акындары өз мезгилинин актуалдуу маселелерин, коомдук пикирге 

таасирдүү эл үчүн маанилүү ой-пикирлерин санат, насаат, терме, табышмак айтыштарда гана 

эмес тамашалуу сатиралык нуктагы айтыштарда каймана, какшык түрүндө билдире алышкан. 

Мындай айтыштардын арасында Токтогул менен Калыктын Баракбай сүткөр тууралуу ыры да 

бар. “Жардысынан малданган, сүткордукка алданган, ашта-тойдо көп чыгып, алып жүргөн 

балбандан — Баракбай деген киши бар экен. Током баштатан бардык дайынын билип 

тамашалашып жүргөн теңтушу экен” [1, 147-149] деп, Калык эскергендей сүткорлукту 

сындаган бул айтыш сатиралык мүнөздө аткарылган: 

Токтогул: Сендей сүткор кылгыча, 

   Койсочу кудай жаратпай 

Калык: Аласаңды доолайсың, 

   Аттанып алып таң атпай. 

Токтогул: Кесирленип калыпсың, 

 Шатманаалы манаптай. 

Калык: Казы алыпсың кардыңа, 

   Баке, сүзмө куйган чаначтай. 

Токтогул: Сүткордукту Баракбай, 

   Таштай турган эбиң бар. 

Калык: Калпың — чының белгисиз, 

 Каймактан татты кебиң бар. 

Токтогул: Сүйбөйсүң келген кишини, 

 Баракбай, сүткорлуктан пейлиң тар. [1, 147-149] 

   Сатиралык мүнөздө аткарылган айтыштарда какшыктоо, кордоо, кемсинтүүдөн башка да 

көп кездешкен ыкмалардын бири салыштыруу болуп эсептелет. Дүйнөлүк сатира тарыхында 

кеңири тараган бул ыкма негизинен адамдын кылык-жоруктарын кандайдыр – бир жаныбар 

менен же башка объектилер менен салыштыруу болуп саналат десек болот. Мындай 

салыштыруулар сатиралык чыгармага өзгөчө шөкөт берип кептин учугун тереңирээк ачып 

бергенге шарт түзөт жана аудиторияны, жөнөкөй элдин көңүлүн түшүнүктүүлүгү, 

жеткиликтүүлүгү жана күлкү жаратуучулугу менен өзүнө бураары айкын. Анда акындардын 

өзгөчө чечендиги, импровизатордук кайталангыс таланты жана аналитикалык, көркөм 

образдык ой-жүгүртүүлөрү менен өзгөчөлөнүү менен салыштыруу ыкмасын байма-бай 

колдонушканы байкалат. Мисалы, Найманбай менен Эшманбеттин айтышы салыштырууларга 

толо аткарылып сатиралык мүнөзгө ээ болгон:  

  Найманбай: “Менин жайым сурасаң,  

Балыктын уулу Найманбай.  

Баштыгым бар ыр салган,  

Баштаймын сөздү ар кандай.  

Каарыма келсем жүгүрөм,  

Каргылуу кара тайгандай.  

Кеп-сөзүм учат дирилдеп,  

Шамалга жүнүң жайгандай.  

Каалап турган кебимди,  

Калың эл угат тайманбай.  

Караансыз жетим сен эмес,  

Качырып жоону сайгандай. 

Эшмамбет: 

Сен Балыктын уулу Найманбай  

Сүйлөгөн сөзүң айбандай,  

Сүлпөтүң жок көрүнөт,  

Сөөмөй менен сайгандай.  

Тайган болсоң итсиң да,  

Ит болгон соң түгөнгүр,  

Үрүп жүрүп бүттүң да.  

Айбан болсоң чөп салам.  

Тайган болсоң сөөк салам.  

Айбан болсо чөптү жейт,  

Тайган болсо сөөктү жейт” [1, 314-318] – деп Эшмамбет Найманбайды өзүнүн 

“Каарыма келсем жүгүрөм, Каргылуу кара тайгандай” деген сөзүнөн кармап итке 

салыштырып бир топ мазактайт. Андан ары да төмөнкүдөй өткүр сөздөр, таамай 

салыштыруулар анын ырына сатиралык тон берет:  

“Чала уюган айрандай,  

Чандаясың мелтиреп. 

...Арабадай жүгү жок, 

Калдырап калган экенсиң. 

...Каргадай болуп каркылдап, 

Сөзүң кеткен көрүнөт”. [1, 314-318] 

Жаныбарларга салыштыру Найманбай менен Калмырзанын айтышында да бар. 

Найманбай Калмырза менен айтышты баштаганда өзү тууралуу маалымат берүү максатында 

мактана ырдап өзүн “Каргылы кара тайгандай” деп атайт да “Калмырза балам, кедейсиң, 

Кедей балам, не дейсиң?” деп суроо салат. Ага берген Калмырзанын жообу алар бири бирин 

андан ары жаныбарларга салыштырып, метафоралык образдарды колдонуу менен уланат. 

Калмырза: 

Сен Балыктын уулу Найманбай, 

Бакырган төөдөй айбан ай. 

Сен сөз айтасың ар кандай. 

Айбан болсоң чөп берем, 

Тайган болсоң бок берем. 

Адам туруп куш болдуң, 

Карыганда, Haй аке, 

Калмырзага туш болдуң. 

Сен куштан тууган буудайык, 

Канакей,  

Мен кайсы кушка ылайык? 

  Найманбай: 

Балам, атыңды коюп берейин, 

Кыргый деген бир куш бар, 

Бөдөнө кууп бөлбөгөн, 

Башканы кууп көрбөгөн. 

Мен бүркүт деген балбанмын, 

Сен өңдөнгөн балдарды, 

Нечен эңип алганмын, 

Текөөрүмдү малганмын. [1, 331] 

  Салыштыруу ыкмасы кордоо айтыштарда көп кездешип айтыштын бул түрүн сатиралык 

нукка бурган бирден-бир элемент болуп саналат. Акындардын бири-бирин кордоп айтышкан 

учурлары бул доордогу акындарда өтө көп кездешет жана бул ошол мезгилдин саясий-

социалдык өзгөчөлүктөрү менен байланышта болгону талашсыз. Бул тууралуу адабиятчы 

Т.Саманчиндин төмөнкү пикирине токтолсок: “Кордоо айтыштарынын үлгүлөрү, 

көбүнчө феодалдык уруу ырчылары тарабынан өнүктүрүлгөн. Ошондуктан бул 

түрдөгү айтыштардын идеялык мазмуну уруучулук-феодалдык салттын эрежеси 

боюнча ар кимиси өзүнүн уруусун, өзүнүн бай манаптарын мактап ырдап, бири -

биринин уруусун, бай-манаптарын, ага байланыштуу өздөрүн да кордоп ырдашкан”. 

[6, 58] Турмуш-тиричиликке байланыштуу акындар байларга, манаптарга көз каранды 

болууга мажбур болушу социалдык мүнөздөгү мактоо, кордоо айтыштарынын кеңири 

тарашына түрткү болгон. Кордоо айтыштары тууралуу М. Көлбаева мындай деп жазат: 

“Айтыштын башка түрлөрүнөн айырмаланып кордоо айтыштарында белгиленген 

максатты көрүүгө болот. Мисалы, эл алдында сындыруу, өз уруусунун намысын 

коргоо, өч алуу ж. б. Мына ушундай турмуштук зарылчылыктан белгиленген 

максаттан улам өз тарабын мактап, каршысынын айыбын ачып, кордоп, келекелеп 

ырдоо мүнөзү жаралган. Чыгармачылыктагы бул түрдөгү эрегишүү кордоо 

айтыштарынын өнүгүшүн негиздеген”. [5, 125-126]  

 Кордоо айтыштары аты айтып тургандай эле табиятынан аёо сезиминин, 

боорукерликтин, жумшактыктын жоктугу менен айырмаланат. Кордоо маанисиндеги 

сөздөрдүн максималдуу түрдө колдонулушу акындардын өзүлөрүн коргоо, эл алдында 

беделин сактоо, жеңишке жетишүү үчүн болгон аракети менен тыгыз байланышкан.   

Албетте, мындай учурда акындын чыгармачылык дараметинин денгээли, 

психологиялык даярдыгы, сабырдуулугу, тапкычтыгы чоң роль ойнойт . Акындардын 

арасында кордоого татыктуу жооп кайтарып сөз таап ырдап жеңип чыкканы да 

таарынганы да, сынга сынганы да кездешкенине көп эле айтыштар мисал болот алат. 

К. Жаманбаева айткандай: “өзгөчө чеберчиликти талап кылган айтыш өнөрү айрым 

акындарга атак-даңк алып келип, акындар арасында аброй тартууласа, айрымдары шылдың, 

мазак абалында калат”. [3, 51] Мындай абал өзгөчө “Карамырза менен Найманбайдын 

айтышы”, “Наркүлбүбү менен Жеңижоктун айтышы”, “Эшмамбет менен Калыктын 

айтышы”, “Эсенаман менен Жеңижоктун айтышы”, “Жеңижок менен Нурмолдонун 

айтышы”, “Барпы менен Назарбайдын айтышы”  сыяктуу дагы башка чыгармаларда 

ачык байкалат. Кордоо айтыштарда “ашкере сергектик, тез ийкемдүүлүк, логиканын 

күчтүүлүгү, интуициянын тапкычтыгы, психологдук табигый жөндөм, курч тил, мурч 

тил, анан өзүн эркин кармаган тайманбастык зарыл”. [2, 52]  

  Классикалык доордогу сатиралык элементтерди колдонуп атаандашын кордоого алган 

айтыштар тууралуу кеп болгондо акын кыздардын чыгармачылыгына кайрылбай коюуга 

болбойт. Ошол мезгилдин саясий-социалдык шарты ырчы кыздардын 

чыгармачылыгына таасир бербей койгон эмес. Б. Кебекова айткандай “кыргыз 

коомчулугунда уруучулук-феодалдык доордун нрава-этикалык эрежеси боюнча ак 

элечек аялдын эл кыдырып ырдап, шардана жүргөндүгү анчалык кубатталган эмес. Ал 

эмес тыюу салынган учурлар да болгон. Ошондуктан көпчүлүк кыз келиндер 

өздөрүнүн табият тартуулаган шыгын көмүскөдө кармап, талантын өркүндөтө 

алышпаган учурлар көп болгон”. [4, 209] Кыргыз коомчулугунда өткөн кылымдардагы 

аялдын орду теңсиздик менен байланыш болсо дагы эл астына чыгып айтышка чыккан акын 

кыздар жок эмес. Эл ооуна алынып аты чыккан акын кыздардын катарында Чата кыз, 

Анаргүл, Наркүл (Нааркан) (К. Мифтаков эл акыны катары баалаган), Ырыскүл, Ак 

Бермет, Балкы кыз, Шекер аттуу ырчылар белгилүү. Акын кыздар көпчүлүк 

айтыштарда табышмак, суроо-жооп, жигит сыноо мүнөзүндө өткөнү байкалат. Кээ бир 

учурларда акын кыздар аёосуз кордоо айтышка кабылып жеңилген моменттер 

белгилүү. Мындай учурлардын катарында Жеңижок менен Наркүлбүбүнүн айтышы 

өзгөчөлөнөт. Жеңижоктун Шекер кыз менен болгон айтышында да кордоо ыкмасы 

байкалат, бирок сатиралык элементтерге басым жасалгандыктан айтыш Наркүлбүбү 

менен болгон айтышка караганда бир-аз жеңилирээк, юмордук нукта өткөн.   

Шекер кыз: Эсенби, акын Женижок, 

Шекердин сенден кеми жок, 

Элден тентип кетипсиң, 

Эс, акылын деги жок. 

Эр өлтүрген эмедей, 

Эл таштап качтың Аксыга, 

Сени ээрчитип барса болот бакшыга!. 

Жеңижок: Бакшыга барсаң – сен баргын,  

Мен бакшыга баргыдай,  

Төрөйт белем, Шекер кыз?  

Ак бешикке ардактап,  

Бөлөйт белем, Шекер кыз?  

Сени бакшыга барсаң албаган,  

Сенин барбаган жериң калбаган!.. 

 Бүбүгө барсаң - сен баргын,  

Мен бүбүгө баргандай,  

Терөйт белем, Шекер кыз?  

Эркектерди бүбүңүз,  

Өөнөйт бекен, Шекер кыз?  

Сени бүбүгө барсаң албаган,  

Сенин бүтүн да жериң калбаган!.. [1, 354-358] 

Жалпысынан караганда, айтыш өнөрүнүн өнүгүүсүнүн жогорку деңгээлине жеткен 

XIX аягындагы XX кылымдын башындагы мезгилде сатира жана юмордун ролу эбегейсиз зор. 

Айтыш өнөрүнүн көркүн чыгарып, элдин жарпын жазып көңүлүн ачууга шарт түзгөн 

сатириктик шык, комикалык образдуу ой-жүгүртүү, юмордук сезимталдык сапаттар бул 

доордун акындарына мүнөздүү болуп, алардын бөтөнчөлүгүн негиздейт. 

ЯЗЫКОВАЯ КАРТИНА МИРА В СИСТЕМЕ ОБРАЗОВАНИЯ 

LINGUISTIC PICTURE OF THE WORLD IN SYSTEM EDUCATION 

 

  Аннотация: Макалада тилдин сүрөт дүйнөсү, баланын инсандык сапаттарынын 

бардыгы каралган. Билим берүү системасында, ар кандай окутуулар жана окутуу методдору 

көрсөтүлгөн. Ата-эне менен баланын тыгыз байланышын, тарбиячы менен баланын, досу 

менен, айлана-чөйрөсү менен. Ошондой эле, билим берүү системасында, заманбап 

технологиялары каралган. 

Аннотация: В статье рассматривает все качества личности ребенка ЯКМ. Описывает 

разные виды обучения и методики преподавания в системе образования. Показывает тесную 

связь между родителем и ребенком, между воспитателем и ребенком, со сверстником, с 

окружающим миром. Также описывает связь современной технологией в процессе обучения. 

Annotation: In article consideres all the qualities of child’s personality in the linguistic 

picture of the world. It describes different types of teaching and methods of teaching in system 

education. It shows close connection between parent and child, upbringer between child, with friend, 

with environment. Also it describes connection with modern technology in system education. 

      Негизги сөздөр: тилдин сүрөт дүйнөсү, фольклордук сүрөт дүйнөсү, философиялык сүрөт 

дүйнөсү, мектепки чейинки окутуу, башталгыч класста, ортонку класста, окуучу, бала, 

мугалим, заманбап технологиялар. 

картина мира, дошкольное образование, в начальных классах, в средних классах, школьник, 

ребенок, учитель, современные технологии. 

